
REGIONE AUTONOMA DE SARDIGNA
REGIONE AUTONOMA DELLA SARDEGNA

COMUNU DE QUARTU S. ALENI

Progetu finantziau cun su dinai de sa Regione Autonoma de Sardigna cunformas asa L. 482/99 e a sa L.R. 22/2018.

Sabato 29 santugaine e dominiga 30 si torrant a abérrere is portales de is abitorios antigos cuartesus in
ocasione de sa manifestatzione Lollas. Un’apuntamentu classicu a s'insegna de s'iscoberta, de su
cumpartzimentu, de su recuperu de s'identidade chi oramai de belle trinta annos acumpangiat su tempus
de su pasu e de su foghile deretu a pustis de is mungias de sa binnenna: unu de is momentos chi totus is
cuartesus ammentant e chi torrat a cramare s'antiga traditzione massaja de cale acudit sa tzitade nostra.
No a casu Lollas tzelebrat sa cultura materiale de su territoriu nostru, su balore de is saperi artisanos e
sa richesa de is produtziones agriculas nostras e enogastronomiche. Lollas est totu custu, ma fintzas de
prus: est su patrimoniu de una comunidade chi a furriu a is lollas antigas de is domos in ladiri, intre
degustazioni de binos e de produtos tipicos, agatat su gustu de momentos de addobiu, de svago e de
spassiu, cun apuntamentos medas de non perdi: tzito petzi a titulu de esempiu sa Porrino Street Banda,
chi at a animare is caminos de su tzentru longu su percursu de is Lollas, is garas de poesia campidanesa
e su teatru a Ischit Dom’E Farra, cun is assotzios Tzitades de Quarto 1928, Su Idanu, Femminas, Nodas,
Su Scrignu de Campidanu e Boxis Campidanesas, is reading e is presentadas de libros, in una no-stop
domenicale cun is autoras Lorena Carboni e Lidia Fancello. Medas is fainas aiat difundidu a s'internu de
sas Lollas. Bisitas ghiadas, esibitziones de artisanos, degustazioni de mandigos e binos, cun sa
partetzipatzione de s'istorica cantina Fraponti, e unu trenino chi pro chi at a chérrere, at a acumpangiare
is visitadores a cadauna de is chimbe domos campidanesas interessadas in su tzentru de sa tzitade: Casa
Puxeddu, in bia Martini 32, Casa Murgia-Casanova e Casa Ispiga, in bia su de XX Cabudannis 116 e 34,
Casa Pippia-Stocchino in bia Battisti 20, Casa Carboni-Congiu in bia Trieste 38. B'at a aere ispatziu
fintzas pro sa solidariedade, gratzias a sa partetzipatzione de is assotzios animalistas e de su canile
Shardana chi ant a promovere s'afidu e s'adotzione de amigos a bator francas agatados in su territoriu
cuartesu.

Ringratzio cantos ant contribuidu cun sa disponibilidade issoro a sa realizatzione de custa rica editzione
2022. Lollas est s'incarnatzione de s'identidade chi costruit su benidore: un‘ocasione unica pro creschere
paris, pro ponnere in tzirculu is ideas nostras e is energias nostras, pro avalorare is potentzialidades

nostras.



